
Parahistoria dhe historia antike e Kosovés

Edi Shukriu*

Pérmbledhje

Territori i Kosovés ka ofruar material té konsiderueshém
arkeologjik, i cili, i kombinuar me té dhénat e burimeve té
shkruara antike, mundéson konstatimin se banorét e paré té
njohur té saj ishin ilirét (Herod. Historiae IV 49), rrjedhimisht
dardanét, té krijuar nga gérshetimi i substratit neolitik dhe té
adstratit eneolitik indoevropian. Formésimi i ploté i dardanéve u
zhvillua gjaté epokés sé hekurit (1200-400), kur dardanét krijuan
territorin e tyre kompakt dhe i dhané vendit emrin Dardania.
Kosova pérbénte territorin gendror té Dardanisé, e cila shtrihej
né hapésirén midis lumenjve Vardar, Dri, Moravé dhe Timok.!
Zhvillimi paraurban dardan i shekujve VI-IV solli krijimin e
shtetit dardan dhe bashké me té dhe identitetin dardan, té ruajtur
deri né periudhén bizantine.

Fjalét kyg: territori Kosovés, materiali arkeologjik, substrati
neolitik, adstrati eneolitik, Dardanét, epoka e hekurit, lumenijté
Vardar, Drini, Morava, Timok, identiteti dardan, periudha
romake, labyrinthi dardan, krishterimi i hershém, migrimet indo-
europiane, shteti dardan, nekropolet tumulare t& Kosovés.

Parahistoria e Kosovés

Kushtet e volitshme natyrore dhe pozita gjeografike mundésoi
zhvillimin e jetés né Kosové gé né parahistoriné e hershme.
Ndonése stacionet shpellore nuk jané hulumtuar ende, duket se
shpellat e shumta t¢ Kosovés kané gené stacione banimi gjaté
epokés sé paleolitit dhe té mezolitit, si déshmon rasti i stacionit
shpellor té Radavcit afér Pejés dhe i gjetjeve né rajonet né fqinjési.

* Dr. Edi Shukriu, Profesor ordinar, Departamenti i Historisé, Fakulteti Filozofik,
Universiteti i Prishtinés, Republika e Kosovés, edishu2@yahoo.com

1 Fanula Papazoglu, Srednjebalkanska plemena u predrimsko doba (Sarajevo, 1969), 143-161;
Edi Shukriu, Dardania paraurbane (Pejé, 1996), 19 dhe literatura.

Klima atlantike neolitike, e nxehté dhe me lagéshti,
mundésoi zhvillimin e bujqésisé (6000-3500) dhe lindjen e
vendbanimeve sedentare prané lumenjve apo né shpatet e
kodrave té uléta nga dielli gé nga neoliti i hershém
(Runik/Ilirion, Zhitkoc, Glladnicé, Vlashnjé, Tupec, Reshtan).
Né kété kohé u zhvillua kultura starceviane, e cila né disa pjesé
bashkéjetoi me kulturén impreso adriatike dhe me elemente té
kulturés thesalike, gjé qé shpreh kontaktet e hershme rajonale.
Gjaté neolitit té voné u krijua kultura e Vingés, rrjedhimisht
faza e saj Vinga-Tordosh, e cila u zévendésua me fazén
eneolitike Vinga-Pllocnik. Rrjedhat gjaté epokés sé eneolitit
sollén ndryshime té médha, té cilat karakterizohen me dy
elemente kyce zhvillimore: (1) Pérdorimi i bakrit dhe (2) Dyndja
e fiseve indoevropiane. Né vazhdimésiné e jetés nga neoliti i
voné popullata vendése nisi pérdorimin e bakrit, duke shkelur
késhtu nga koha e gurit né kohén e metaleve (faza Vinga-
Pllocnik). Shumeésia e objekteve té kultit t& kulturés sé Stargevés
dhe né vecanti té kulturés sé Vingés (figurinat antropomorfe e
zoomorfe dhe altarét prej balte té pjekur) flasin pér njé boté t&é
pasur shpirtérore, pos asaj materiale, ndérsa idolet e kulturés sé
Vingés i arritén majat e shprehjes artistike né hapésirén e
Kosovés (varianti Kosové-Moravé Jugore).2 Ndérhyrja e fiseve
indoevropiane gjaté zhvillimit té kulturés Vinca-Pllocnik
crregulloi format e vjetra té jetés bujgésore, duke sjellé njé
frymé té re, té mbéshtetur kryesisht né ekonominé blegtorale
(kultura Bubanj - Hum).

Pasiguria e kohés e krijuar me dyndjen e fiseve indoeuropiane
shkaktoi zhvendosjen e banoréve vendés prej vendbanimeve
rrafshinore né ato kodrinore té uléta (Vlashnjé, Vallag), ndérsa
vetém né disa vendbanime né rrafsh jeta vazhdoi mé tej
(Glladnicé, Tjerrtore né Prishtiné, Fafos né Mitrovicé). Fiset
indoeuropiane ngritén vendbanime mbi kodra té mbrojtura
(Gadime e Epérme, Hisar, Veletin), duke sjellé dhe kulturé tjetér
materiale dhe shpirtérore. Idolet e tyre prej bote té pjekur kishin
trajté pete té zgjatur dhe té lakuar, t& ndryshme dhe nén nivelin

2 Pér zhvillimet né neolit shih: Milutin Garasanin, Centralnobalkanska zona (Sarajevo,
1979), 82, 185-193.

artistik té tradités neolitike dhe eneolitike vendése. Né kuadér té
proceseve té migrimeve ndérhyné edhe grupe gjysmé nomade
nga hapésira e epérme danubiane (kultura e Badenit).3

Proceset integruese vazhduan gjaté epokés sé bronzit (2100 -
1200), duke u mbéshtetur né ekonominé xehetare dhe tregtare,
krahas asaj bujgésore dhe blegtorale. Numri i vogél i lokaliteteve
té gérmuara té epokés sé bronzit mundéson vetém konstatime té
pérgjithshme pér ekzistimin e vendbanimeve né kodra té uléta
(Vlashnjé, Teneshdoll) dhe té atyre té ndértuara né rrafsh
(Ljushté, Qéndresan/Gllarevé, Glladnicé, Nasalé/Nosalé,
Berrnicg); té nekropoleve tumulare té mesit t& epokés sé bronzit
(Rugové, Ujz, Pérceté/Pércevé) dhe té nekropoleve té dysta me
urna (Berrnicé, Grashticg), té cilat i takojné kalimit té epokés sé
bronzit né até té hekurit. Gjetjet né Kosové déshmuan lidhjet
tregtare me kulturén e zhvilluar té Mikenés, gjaté epokés sé
bronzit té¢ mesém (shekujt XVI-XV) dhe kjo paralajméron
mundésiné e kontakteve dhe té ndikimeve mé té hershme me
qytetérimet mesdhetare.

Lidhshméria midis dardanéve europiané me dardanét e Azisé
sé Vogél nuk éshté véné né dyshim, por koha dhe drejtimi i
degézimit té dardanéve éshté ende temé trajtimi* Pa marré
parasysh faktet gé do t'i ofrojné hulumtimet e métejme, degézimi
i dardanéve duhet paré né suazat e valéve té migrimeve
indoeuropiane (nga mijévijecari Il p.K.) dhe né kohén e dyndjeve
dorike (shekujt XIII-XII). Migrime té fiseve dardane kishte edhe
né Itali né nismé té epokeés sé hekurit (shekulli XII p. K.). Né Apuli
u vendosén daunét dhe darda, ndérsa galabrét zuné juglindjen e
Ttalisé, duke ia dhéné vendit edhe emrin Kalabria.5

Epoka e hekurit éshté hulumtuar mé shumé, ndérsa rezultatet
gé dolén nga hulumtimet déshmojné formésimin e ploté té

3 Pér zhvillimet né eneolit shih: Nikola Tasic, The Eneolithic Cultures of Central and West
Balkans (Belgrade, 1995).

4 Migrimet e dardanéve mbéshteten edhe nga autorét antiké: Diod. Bibliotheca historica V
48; Solin II, 51 D 2. E. Thramer mendon se njé pjesé e dardanéve shkoi né Azi té Voggl
bashké me mezét dhe frikét: Eduard Thramer, Paulys Realencyclopidie der classischen
Altertumswissenschaft - 2177: Dardanos (Stuttgart, 1901). Dardanét evropiané shihen
edhe si deggé e vonuar e dardanéve trojané: John Wilkes, The Illyrians (Oxford, 1992),
145.

5 Fanula Papazoglu (Beograd, 1969), 103.

kulturés dardane né shekujt VIII-IV p.K,, si dhe nismén e historisé
antike dardane nga shekulli IV p.K.. Né kuadér té késaj, zhvillimi
i kulturés dardane shihet pérmes tri fazave vijuese:

I. Kultura paradardane < IXpkK
II. Kultura dardane a VII-fillimi VI p.K
b VI-mesiV pK.
¢ mesiV-mesilVpK.
III. Kultura dardane urbane IV-IpKe

Vendbanimet e fazés protodardane gjenden né tarraca té
lartésuara prané lumenjve (Kllokot, Nasalé, Fafos II), ndérsa né
fazén dardane u vendosén né kodra mé té larta. Vendbanimet e
fazés dardane jané shuméshtresore, gjé qé éshté shprehje e
fuqizimit té¢ dardanéve dhe té burimeve té géndrueshme
ekonomike (Gadime té Epérme, Hisar dhe Kasterc té Suharekés,
Veletin, Bardh i Madh, Cernicé, Dubofc, Vlashnjé, Cermnjan,
Zatriq, Pidiq, Teneshdoll, Artané/ Novobérdé etj). Né epokén e
hekurit u ngrehén ledhe rrethuese me dhe té pérzier me guré
(Kuling/Teneshdoll) apo vetém ledhe gurésh (Veletin).
Vendbanimet kodrinore njihen kryesisht me emrin gradina dhe
g(r)adisha (indoeu.: gard, shqip: gardh).” Né fazén paradardane
varrimi éshté béré edhe né varret e dysta me urna - kultura e
Berrnicés (Berrnicé, Grashticé), ndérsa gjaté fazés dardane né
nekropole tumulare, duke pérdorur té dy ritualet, até té
trupdjegies dhe té trupvénies (Romajé, Rogové, Ujz, Shiroké,
Dibicak, Porodime, Pérceté/Pércevé, Bajé e Pejés, Llashtishté,
Guréz/Gerlicé, Biti, Mokliké). Nekropolet tumulare té Kosovés
pérkojné me kompleksin kulturor té Gllasinacit dhe lidhen me
tumat e Kukeésit, Matit dhe Gllasinacit.?

Shekujt VI-IV p.K. karakterizohen me lindjen e aristokracisé
fisnore dhe me zhvillim paraurban dardan. Né kété periudhé
paraqiten varret luksoze (Baja e Pejés), akropole té vendbanimeve

¢ Edi Shukriu (Pejé, 1996), 23-36, 43-47.

7 Edi Shukriu, , Toponimi gradiné né suazat e zhvillimit t¢ vendbanimeve kodrinore
né Kosové”, Buletin i Fakultetit Filozofik (Prishtiné 1994), £127-133.

8 Bep Jubani, Té¢ dhéna pér kulturén tumulare né Shqipériné verilindore (Prishtine 1978), 152;
Idem, Tumat ilire t¢ Kénetés (Tirang 1983), 111;  Borivoje Covié, Pogrebni obicaji
preistorijskih stanovnika glasinackog podrucja (Sarajevo, 1963), 52.

kodrinore, punime té organizuara masive (krijimi i tarracés II né
Gradinén e Gadimes sé Epérme) apo zejtaria pocare me trajta
autoktone dhe té huazuara helene (skifosé, kiliké, kantarosé,
hidria, lekané, olpa, krateré, pitosé, amfora).® Zejtarét dardané
prodhuan stoli, armé dhe vegla pune, traditén e sé cilés shekuj mé
voné e vé né pah Plini, duke shkruar: Madje edhe burrat mbajné né
llérén e sipérme té dorés (rrathé ari), té cilat vinin nga Dardania dhe pér
kété quheshin dardane (Plin. Naturalis Historiae XXIII 3, 12). Késaj
tradite i pérkojné stolité e argjendta (byzylyké dhe unaza nga Baja
e Pejés); armét e njohura si shpata harkore - mahaira, prejardhja e
sé cilés gjendet né hapésirén iliro-dardane; pérkrenaret ilire té
prodhuara né Dardani (pérkrenaret nga Baja e Pejés, Korisha dhe
Deja), si dhe sépatat dytehéshe - labrys nga Romaja (varret 1, 5, 9,
17) dhe Shiroka.

Kontaktet dardane me botén e zhvilluar mesdhetare gené t&é
hershme (importet mikenase t& epokés sé bronzit né
Qéndresan/Gllarevé), por gjaté epokés sé hekurit kéto u
intensifikuan. Nga shekulli VII p.K. u krijuan lidhjet intensive
tregtare me botén helene edhe pérmes Halkidikut (amforat e Hiosit,
ené me mbishkrim arkaik grek, monedha té Tasosit), importet e
shekullit VI p.K,, si jané Menada e Prizrenit, ojnohea dhe kupat me
figura té zeza nga Baja e Pejés, geramika e stilit Wave-Line apo
mbishkrimi me alfabetin arkaik grek nga Gadimja.!* Shekujve V- IV
p.K u takon geramika e tipit Saint Valentin nga Gadimja e
Cernica,’?2 dhe mbishkrimi grek AITOYGAN né enén nga Kulina.!3
Pérhapjen e shkrimit grek né hapésirén e Kosovés e déshmojné
edhe prezenca e shkronjés “E” né pitosin nga Cernica, e shkronjés
,psi“ nga Bardhi i Madh, e shkronjés “M” nga Gadimja apo e
shkronjés “B” né pitosin nga Hisari i Suharekés/Therandés.4

Importet e zbuluara né Kosové déshmojné se Dardanét né
kété periudhé dhe mé pas nuk ishin té panjohur pér botén
helene. Andaj, edhe instrumentalistja dardane, e cila paragqitet

9 Edi Shukriu (Pejé, 1996), 87-97.

10 Maja Parovi¢, Grcka mahaira i problem grckih maceva (Sarajevo, 1982), 18, 42.

11 Edi Shukriu (Pejé, 1996), 57, T. XVII, 1.

12 Tbidem, 56-58, 87-95, T.XXVI 14, T. XXXII 1.

13 Haxhi Mehmetaj, Kulina-Teneshdol (Ljubljana, 1990), Arheoloski pregled, 1988, 96-99.
14 Edi Shukriu (Pejé, 1996), T. XXX 6, T. XIV 7,T. XLIX 8.

né komediné e Aristofanit Grerézat,’> mund t'u pérket po aq
dardanéve té Europés, sa atyre té Azisé. Po ashtu ka gjasa qé
dardanét e Europés té kené gené temé trajtimi né komedité
Dardanos té shkrimtarit grek Menandrit dhe Dardanus té
shkrimtarit romak Cecil Statit.’6 Dardané europiané mund té
jené edhe individét, emrat e té ciléve jané shénuar né
monumentet epigrafike té¢ Atikés né Greqi, si Mate(.)a Oadayou
Thygater Dardanis (shek. II p.K.), Thespis Niketou Dardaneys
(shek. II-I p.K.), Dardanos Erakleonos Dardaneys (shek. I p.K.),
Dorotheos Afrodisiou Dardaneys (shek. I p.K.), Biote
Dardanissa dhe Epafrodita Dardanis (shek. I).1”7

Besimi i fazés paraurbane dardane karakterizohet me
dominimin e kultit té diellit, té pérhapur te ilirét e veriut, dhe
kultit té gjarprit, dominues tek ilirét e jugut.’® Besimi heliolatrik
zinte vend té vecanté (artefaktet solare né tumat e Shirokés,
shpezét né tumén e Llashticés, sépatat dytehéshe nga tuma e
Romaijés), si dhe te dardanét e periudhés romake (monumenti i
Hyjneshés Dardane nga Smira),’ pérfytyrimi i sé cilés éshté
shprehur né monumentet e periudhés romake nga Romula
Malva (Rumuni)? dhe né shtatoren nga Mediana.2! Shufrat e
gjata prej hekuri, té cilat u zbuluan né Tumén e Luftétaréve té
Romajés (shekujt VI-V) déshmojné se dardanét kishin krijuar
konceptin mbi jetén e tejbotshme,? té manifestuar mé voné né
labyrinthin rrethor té qarkut té mbyllur nga monumenti votiv i
Smirés.

15 David Barrett, Aristophanes, The Wasps (London 1964).

16 Edi Shukriu, Dardanét né veprat e Aristofanit, Menandrit e Cecil Statit (Prishting, 2001),
87-95.

17 F. Papazoglu i sheh si dardané t& Azisé sé Voggl: Fanula Papazoglu, (Beograd, 1969),
170, f.n. 285. Shih: IG II/111(2), 8417-8476.

18 Aleksandar Stipéevic, Kultni simboli kod ilira (Sarajevo, 1981), 56.

19 Edi Shukriu, Peréndesha Dardane - Ikonografia e monumenteve, simbolet dhe funksionet
(Prishting, 2004b).

20 Dumitru Tudor - Cristian Vladescu, Dardanii la Romula-Malva (Alba Julia, 1972), 183-
190; Dumitru Tudor, Oltenia romana (Bukarest, 1978), 369, fot. 102, 103.

2 Shtatorja u pa me hezitime nga studiues té ndryshém si Demetra apo Kibela, ndérsa mé
voneé si personifikim i Dardanisé: Aleksadnar Jovanovié, Prilog proucavanju skulptura sa
Medijane (Ni8, 1980), 51 dhe si Hyjneshé Dardane: Edi Shukriu (Prishting, 2004b), 11-
13.

22 Shufrat si mjet pagese jané evidencuar edhe né varrezat e zbuluara né Slloveni, né
Gjermani, né Francé dhe né varret etruske té shekujve VIII-VIL: Joseph Dechelette,
Manuel d'archeologie prehistorique, celtique et gallo-romaine (Paris, 1927), 287-292.

Thesis Kosova, nr. 1, 2008



Parahistoria dhe historia antike e Kosovés 11

Historia antike e Kosovés

Historia antike e Kosovés nis me krijimin e shtetit té Dardanis¢, i
cili u zhvillua gjaté shekujve IV-I. Nisma e historisé antike
dardane éshté rezultat i faktoréve té shumté, por rol kyg kishin
zhvillimi paraprak protourban dardan (shekujt VI-IV); zhvillimi i
zejtarisé dhe krijimi i gendrave urbane, gé solli shthurrjen e rendit
fisnor, dhe diferencimi shoqgéror, qé pérfshiu edhe skllevérit
(dulét) dhe robérit e luftés.

Shteti dardan kishte territor kompakt dhe té pérkufizuar,
popullsi té¢ njohur me emrin dardané, ushtri té organizuar,
institucionin e mbretit (Longari, Bato, Monuni); fronin trashégues
(Bato trashégoi té atin Longarin),? si dhe veprimtari diplomatike
dhe martesa dinastike. Andaj, nuk &shté e rastésishme qé
shkrimtarét antiké vetém kéta banoré té Ballkanit gendror i
quajtén me termin pércaktues gjeografik dhe politik: dardané dhe
Dardania (Strab. VII c. 313, c. 316).

Gjaté zhvillimit té tij shteti dardan u zgjerua né veri dhe né
veriperéndim, duke pérvetésuar territoret e tribaléve dhe té
autariatéve (territori rreth Novi Pazarit té sotém)2* dhe né drejtim
té jugperéndimit, duke marré kontrollin mbi territorin e
taulantéve? dhe hapésirén deri te Gostivari i sotém.2 Kufijté
peréndimoré duket se pérfshiné edhe rajonin e Kukésit té sotém
(territori i pirustéve). Ndérkohé, pérfshirja e gati gjithé Peonisé?’ i
béri dardanét fqinjé té drejtpérdrejt t¢ Magedonisé, qé kishte si
rrjedhim konfliktet e vazhdueshme midis tyre dhe dhe paragitjen
e dardanéve. Andaj, nuk éshté rastési qé déshmité e shkruara mbi
historiné politike t& Dardanisé u paraqitén nga viti 345 p.K., 2 kur

% Fanula Papazoglu, Ilirska i dardanska Kraljevina (Beograd, 1988), 162, f.n. 69.

2 Keésaj i ndihmoi dobésimi i autariatéve dhe dyndja e njé pjese té¢ madhe té autoriatéve né
vitin 310 p.K. pér shkak té invadimit té bretkosave gé binin nga qielli: Diodor XX 19, 1;
Athen. Historia 21.

% John Wilkes, The Illyrins (Oxford, 1992), 146.

2% Alfred Moscy, Gesellschaft und Romanisation der romischen Provinz Moesia Superior,
(Budapest, 1970), 9-17. Mohimi i pérfshirjes sé kétij territori né Dardani pér shkak se
aty jané gjetur shumé mbishkrime né gjuhén greke nuk géndron, sepse edhe né
Shkup jané gjetur té tilla dhe Shkupit nuk i mohohet pérfshirja né kuadér te
Dardanisé.

%7 Pjesa peréndimore e IR] t&¢ Magedonisé.

28 Mbishkrimi nga Oleveni: Pierre Cabane, Illyriens des Bardylis a Genthios 1Ve-Ile siécles
avants |.C., (Paris, 1988), 50, f.n. 80, 81.

Dardania hyri né sferén e interesit t¢ Maqgedonis¢ dhe té
interesimit té shkrimtaréve antik pér té. Luftimet e vazhdueshme
dhe pérpjekjet e mbretérve té Magedonisé pér t'i mbrojtur kufijté
verior nga dardanét dhe aleatét e tyre i potencon edhe studiuesi
F.W. Walbank, i cili shkruan: Pér ¢do mbret magedon ¢éshtja e paré
dhe mé genésore ishte ajo e kufijve verior.22

Neé fillim té shekullit III p.K. forca e shtetit dardan ishte aq e
madhe sa qé mbreti dardan i ofroi mbretit t&¢ Maqgedonisé Ptolome
Keraunit nj¢ ndihmé prej 20.000 ushtarésh pér lufté kundér
invazionit gal (Iustin. Historiarum Philippicarum XXIV 4 9-11.
Viti 279 p.K.). Ndonése numri i ushtaréve té ofruar mund té jeté i
ekzagjeruar, kjo nuk e zvogélon peshén dhe fuqginé e Dardanisé.
Shpérputhja e interesave dhe luftérat kundér Magedonisé béné qé
dardanét té lidhin aleancé me romakét (200 p.K.) dhe té béhen
pjesémarrés té koalicionit antimagedon, duke marré pjesé edhe né
Luftén e Dyté romake-maqgedonase (Liv. XXXI 28, 1). Pas vitit 197
p-K., dardanét e pakénaqur me aleatét romaké, i vazhduan sulmet
kundér Magedonisé, ndérsa etholéve u dhané mercenaré né lufté
kundér romakéve (Liv. XXXVII 48, 4). Pérkundér nismés sé
armiqésisé sé re, tani me romakét, dardanét dérguan njé
delegacion né Senatin romak né vitin 177 p.K, ku akuzuan
Perseun, djalin e Filipit V, pér planet gé i bénte Magedonia pér t'i
shfarosur dardanét (Polyb. Historiae XXV 6, 2).

Dardanét dolén plotésisht nga koalicioni antimagedon pas
pushtimit romak té Maqedonisé dhe krijimit té Provincés sé
Magedonisé (168 p.K.), té pakénaqur nga aleanca me romakeét
nga té cilét pérfituan vetém té drejtén pér té béré tregti me kripé
(Liv., XLV 29 13: salis commercium). Nga kjo kohé dardanét
zhvilluan politiké té pavarur dhe forcuan lidhjet me aleatét
(Appianus, Illyrica, 187). Né&é luftimet kundér romakéve,
fginjéve té rinj, dardanét u bashkuan me ilirét e tjeré, madje u
realizua dhe martesa dinastike e Etutés, vajzés sé mbretit
dardan, me mbretin e shtetit ilir Gencin (Polyb. XXIX 13, 12;
Liv. XIV 30, 4). Megjithekété, bashkéveprimi kryesor i
dardanéve ishte me medét, pérmes aksioneve té pérbashkéta
kundér provincés romake té Maqgedonisé dhe té ndalimit té

2 Frank W. Walbank, Philip V of Macedon (Cambridge, 1940), 270.

depértimit té legjioneve romake né drejtim té Dardanisé dhe mé
né veri.

Dardanét i rezistuan sulmeve romake té viteve 97 p.K,, 85 p.K.
dhe 77/6 p.K, ndérsa gjaté viteve né vitin 75-73 p.K. u zhvilluan
luftimet e tmerrshme, té njohura né historiné antike me emrin
Bellum dardanica (Front. Strategematon IV 1, 43). Mbi réndésiné e
fitores mbi shtetin dardan flet fakti se fituesit Kurionit iu
organizua hyrja triumfale né Romé, né vitin 72 p.K. (Rufus Festus,
Breviarum gestarum populi romani, III, VIII). Ndéshkimi romak
ndaj dardanéve nuk e ndali rezistencén dardane ndaj pushtuesve
romak, ndonése dardanét u gjetén né njé pozité juridike gjysmé té
varur: foedus iniquum (D. Cass. XXXVIII 10, 1-2). Mé se njé shekull
dardanét iu kundérvuné dominimit té ploté romak, duke
shkatérruar ndérkohé edhe ushtriné e prokonzulit Hibrida (Cai
Antonius Hibrida). Né vitin 48 p.K. kalorésit dardané morén pjesé
né luftén e triumviréve, duke marré anén e Pompeut kundér
Cezarit (Caesar, Bellum civile III 4, 6), né vitin 38 p.K. triumviri
Mark Antoni e dérgoi ushtriné qé té luftojé pérséri né Dardani,
ndérsa né vitin 29 p.K., pasi qé¢ Mark Krasi luftoi kundér dakéve
dhe bastarnéve, u nis edhe kundér dardanéve. Tek pas luftés sé
Mezisé (28 p.K.) romakét e lidhén fatin e Dardanisé me provincén
romake té Mezisé (Moesia) dhe, mé pas, t&é Mezisé sé¢ Epérme
(Moesia Superior).

Ushtria dardane ishte e organizuar né fallanga (njési), sipas
modelit helen. Fallanga kishte 8.000 ushtaré (Veget. Epit. R. mil.
I 1, 2) dhe né té pérfshiheshin principes, hastate dhe triarki.30
Kémbésoria e armatosur me armé té rénda pérbénte pjesén mé
té madhe té ushtrisé (Liv. XXXI 43 3), ndérsa né té merrte pjesé
edhe fshatarésia. Komandén mbi ushtriné e kishte mbreti, i cili
né té shumtén e rasteve e udhéhiqte betején (Liv. XXV 28, 2). Né
pérbérje té ushtrisé kishte edhe ushtaré profesionisté, me paga
apo mercenaré. Kalorésit mercenaré dardan u morén edhe nga
etolét, né luftén kundér romakeéve té vitit 190 p.K., ndérsa kéta
morén pjesé dhe né luftérat qytetare romake, si ajo e
triumviréve té vitit 48 p.K. (Caes. Bellum civile III 4, 6) apo né
betején e Farsalés.

30 Mbi ndikimet e tradités helenistike né ushtriné dardane: John Wilkes, op.cit., 150.

Bazén e ekonomisé dardane e pérbénin prodhimet bujgésore,
blegtorale, artizanale, pérpunimi i metaleve té ¢muara dhe
tregtia. Prodhimet dardane u béné té njohura né botén antike, si
armét (shpatat e tipit mahaira); rrathét prej ari (Plin. Naturalis
Historiae XXXIII 3 12), djathi i Sharrit apo djathi dardan (caseus
dardanicus), bashké me dhjamin e derrit, hekurin dhe plumbin
(Descriptio totius mundi et gentium A 51). I njohur ishte dhe
geni i Sharrit, si dhe éshté evidentuar edhe ekzistimi i njé numri
té madh gesh (M. T. Varronis, De re rustica II 1). Po ashtu, u
kultivua hardhia e rrushit dhe zuri vend prodhimtaria e verés,
qé éshté e njohur te té dy popujt mé té hershém té Ballkanit,
ilirét dhe grekét.3! Duket se prodhimet e zejtaréve drugdhendés
ishin po aq té preferuara, pérderisa druri ishte materiali mé i
preferuar pér trajtésim plastik dhe artistik, si edhe tek ilirét e
tjeré.?2 Kjo déshmohet nga analiza e monumenteve gurore ilire,
té krijuara para dhe pas pushtimeve romake, pasi qé veprimi
teknik mbi monumentet gurore éshté pércjellé nga teknika e
pérpunimit té drurit.® Tekniké e tillé éshté pércjellé edhe né
monumentin mortor nga Dardana/Kamenica, i vetmi
monument guror i késaj periudhe.34

Qarkullimi i monedhave né Dardani éshté evidentuar nga
shekulli V p.K.,? pér t'u intensifikuar nga shekullin IV p.K..
Qyteti Damastion, i vendosur né Dardani apo né aférsi té saj,
farkoi monedha deri né vitin 320 p.K.3¢ Nga shekulli IIT p.K. u
gjetén né qarkullim monedha nga territore té€ ndryshme: stateré t&
Tebés (400-390), té Histrisé dhe t& Apollonisé sé Thrakisé (350 p.
K), té Lekés sé Madh, té Filipit III, t¢ Athinés (177-176), té
Dyrrahut dhe té Apolonisé sé lIlirisé (III-I), té Pellagonisé,

31 Marin Zaninovi¢, Iliri i vinova loza (Sarajevo, 1976), 261.

32 Dimitri Sergejevski, Iz problematike ilirske umjetnosti (Sarajevo 1965), 120-121; Aleksandar
Stipcevi¢, Iliri (Zagreb, 1974), 217.

3 Branko Gabricevié¢, Solarni koncept duse u religiji ilira (Split, 1987), Studije i ¢lanci o
religijama i kultovima anti¢kog svijeta, 24; Duje Rendi¢-Miocevi¢, Iliri i anticki svijet
(Split, 1989), 437.

34 Duket se monumenti mund té datohet edhe mé heret se shekulli IV p.K.

3% Edi Shukriu (Pejé, 1996), 99-100; Gojko Kraljevi¢, Anticki novci nabavljeni u Janjevu za
Zbirku Zemaljskog muzeja u Sarajevu, (Pristina, 1984), Glasnik Muzeja Kosova XIII-
X1V, 85.

36 John M.F. May, The coinage of Damastion and the lesser coinages of the Illyro-Paenonian region
(London, 1939), 120.

Thesis Kosova, nr. 1, 2008



Parahistoria dhe historia antike e Kosovés 15

tetradrahma té argjendta té Peonisé, ndérsa nga shekulli II p.K.
hyné né qarkullim denarét e republikés sé¢ Romés.

Shogéria e diferencuar dardane e shekujve IV-I pérbéhej nga
aristokracia skllavopronare né krye me mbretin, né té cilén
pérfshiheshin edhe priftérinjté dhe shtresa e larté ushtarake;
shtresa e xehetaréve, zejtaréve dhe tregtaréve; fshatarésia e liré
dhe skllevérit, t&é pérbéré nga dullét (douloi: Athenaeus,
Deipnosophiste VI 103, 277d) dhe robérit e luftés (Iust. XXIX 4, 5).

Dardania pararomake njihte dhe qytetet, si déshmon
shkrimtari romak Tit Livi, i cili i shénon me emrin e pérgjithshém
urbs (Liv. Ab urbe condita XXV 25 3; XL 4 7-10; XLI 19 7), ndérsa
né njé rast pérmend qytetin qé ka ekzistuar né vitin 176 p.K. (Liv.
XLI 19 7-10). Kéto té dhéna sjellin né pérfundim se né Dardani: 1)
u ngritén qytete para pushtimeve romake, 2) kishte qytete né
shekullin II p.K. dhe 3) qytetet jané ngritur mé herét se shekulli II
p-K. Pérkundér té dhénave té shkruara, té dhénat arkeologjike
ende mungojné mbi gendrat urbane dhe vendbanimet né
pérgjithési, mbi vendvarrimet, si dhe mbi kulturén materiale.
Duket se gendrat urbane té shekujve IV-I jané zhvilluar né rrafsh,
jo larg gendrave t& méhershme kodrinore paraurbane, né té cilat
jeta éshté shuar gradualisht nga mesi i shekullit IV p.K.% si
ngjau me vendbanimet e tjera dardane té pellgut t&¢ Shkupit
(Kalaja e Shkupit, Nerezi, Varvara, Studengan).’® Vendosja e
vendbanimeve né hapésira mé té dysta dhe si té tilla mé té
véshtira pér t'u zbuluar, duket té jeté rezultat i fuqizimit politik
dardan dhe i ndjenjés sé sigurisé né territorin qendror dardan, si
dhe i marrédhénieve té reja ekonomike dhe i zhvillimit té
brendshém té shoqgérisé dardane.

Mungesa e zbulimeve arkeologjike né Kosové té periudhés sé
ekzistimit té shtetit dardan ka si rrjedhim gjetjen e njé numri tejet
té vogel té artefakteve té késaj periudhe, pérderisa disa jané
zbuluar né rrethin e Shkupit e né Magedoni né pérgjithési, si dhe
né territoret né veri dhe verilindje t¢ Kosovés (Baja e
Kurshumlisé, Kérshevica te Vranja). Késaj periudhe i pérkasin
vetém varret e shekujve III-II, t&¢ zbuluara né tumén e Romajés

37 Edi Shukriu (Pejé, 1996), 150.
38 Ivan Mikulci¢, Skopje so okolnite tordini (Skopje 1982), 32.

(pérmbanin importe helene: ené metalike dhe ené té tipit té
Megarés); varre té zbuluara rastésisht te Artana/Novobérda, té
cilat pérmbanin geramiké helenistike, ené metalike dhe terakota;
Cjapi i bronzit nga Prizreni (Muzeu i Vranjés); Figura e Lajmétarit
nga Pirana e Prizrenit; lotorja nga Zotaj dhe disa fibula t&é
shekujve II-I nga Vérmica e Prizrenit.

Bota shpirtérore dhe religjioze dardane u zhvillua krahas
zhvillimit urban dhe atij shtetéror, duke sinkretizuar kultet e
méhershme dhe duke u dhéné peréndive trajta antropomorfe.
Késhtu, sipas modelit té mbretérisé, u krijua mbretéria giellore
dardane, ku duket vend mé té réndésishém kishin Hyjnesha
Dardane dhe Andini. Ritualet religjioze krijuan bazé edhe pér
zhvillimin e artit skeniko-muzikor dhe vizuel, qé¢ déshmohet
nga vallézimi mortor apo vallézimi hyjnor té paraqgitur né
monumentin mortor té Dardanés/Kamenicés. Labyrinthi rrethor
né monumentin e Hyjneshés Dardane, si dhe labyrinthet e tjera qé
paragesin njé arkitekturé té hapésirés dhe té kohés sé
pérfytyruar,® paralajméron dijet kosmogonike dhe kosmologjike
dardane.#0

Kosova e periudhés romake

Pushtimet romake té Dardanisé sollén ndryshime té médha
administrativo-juridike, si dhe né jetén e banoréve né pérgjithési.
Né vitin 44 Dardania u vendos né provincén e Mezisé, ndérsa né
vitin 86, pas ndarjes sé Mezisé¢, Dardania u bé pjesé e provincés
Mezia e Epérme (Moesia Superior).#! Vendosja e Dardanisé né
korniza administrativo-juridike me territoret né veri e futén kété
né njé konglomeracion artificial, duke ia shképutur né masé té
madhe edhe lidhjet tradicionale me jugun dhe me vendet e
Mesdheut.

3 Penelope R. Doob, The idea of the Labyrinth from Classical Antiquity through the Middle
Ages (Ithaca-London, 1990), 1.

40 Edi Shukriu (Prishting, 2004b). Né kété kuadér duhet paré edhe monumentit relievor
mortor nga Dardana/Kamenica: Idem (Prishting, 2004a), 23, fot. 10.

4 Naser Ferri, Monumentet ushtarake té periudhés romake né Mezi té Epérme (Pejé, 2001), 55;
Ronald Syme, Legates of Moesia, (Bucarest, 1968), Dacia 12/1968, 331.

Dardanét nuk u pajtuan me okupimin romak pér njé kohé té
gjaté dhe as me vendosjen e tyre né kufijté e imponuar, gjé qé u
shpreh edhe me veprimet e pareshtura té kryengritésve dardané
(latrones dardanicii). Si rrjedhim dhe pas reformave té perandorit
Dioklecian (279) u krijua Provinca e Dardanisg, si pjesé pérbérése
e prefekturés sé Ilirikut (praefectura praetorio per Illyricum),
pérkatésisht e diogezés sé Magedonisé, bashké me até t&é
provincén Prevalit, Epirit t& Vjetér dhe Epirit t& Ri. Kufijté e
provincés ishin té njéjta me ato té shtetit té dikurshém dardan,
pos pjesés verilindore, e cila iu nda provincés Dacia Ripensis, té
formuar mé paré. 2

Perandorisé romake dhe pastaj asaj bizantine iu desh mund i
madh qé ta mbajé pushtetin né Dardani. Kjo u arrit pérmes
vendosjes sé trupave té médha ushtarake romake né hapésirén
dardane, fillimisht té Legjionit IV t&é Skitéve (Legio IV Scythica,
deri né vitin 57) dhe Legjionit V té Maqedonéve (Legio V
Macedonica, deri né vitin 62). Né kohén e dinastisé sé Flavéve u
vendos Legjioni VII i Klaudéve (Legio VII Claudia) dhe, mé voné,
Legjioni IV i Flavéve (Legio IV Flavia). Né shekujt I-II u krijua ala
Vespaziana Dardanorum, me 500 kalorés dardané, qé mbronte
distriktet xehetare té rajonit xehetar Artané/Novobérdé -
Kopaonik. Né vitin 169 nga latronét dardané u krijuan dy
kohorta me nga 600 ushtaré: Kohorta Dardane I (Cohors I
Aurelia Dardanorum) dhe Kohorta Dardane II (Cohors II Aurelia
Dardanorum). Aureliani i vendosi kohortat né kufi, né Timacus
Maius (Knazhevc) e Timacus Minus (Ravna), duke e zbehur
késhtu rrezikun nga latronét.

Dardanét morén pjesé edhe né njésitet etnike dhe territoriale t&
ushtrisé romake, té cilat shérbenin jashté Dardanisé. Té tilla ishin
Ala Vespaziana Dardanorum, Ala Moesica, Felix Torquata, Ala 1
lllyricum dhe Legio I Illyricum*> Nga viti 373 u formuan
formacionet pseudocomitatens, ndérsa deri né shekullin VI siguriné
né Dardani e mbanin pseudocomitatenses Scupiensis, Ulpianenses et
Merenses, té cilét ishin nén komandén e magistrit ushtarak pér
llirikun (magister millitum per Illyricum).

4 Fanula Papazoglu (Beograd, 1969), 151.
4 Naser Ferri (Pejé, 2001), 323.

Rrjeti i dendur i rrugéve té ndértuara né periudhén romake e
mundésoi lévizjen e shpejté té legjioneve, administrimin mé té
lehté té sundimtaréve romak, shfrytézimin e pasurive té
Dardanisé dhe transportin e shpejté té metaleve té ¢muara.
Ndértimi i rrugéve nisi né kohén e perandorit August dhe kéto u
riparuan kohé pas kohe. Aktiviteti riparues né Kosové déshmohet
nga miljétreguesit e Antonin Piut dhe té Aurelianit, t& gjetur né
aférsi té Kacanikut, te Hani i Elezit dhe te Lupgi i Poshtém. 4

Magjistralja Lissus - Naissus ishte rruga mé e réndésishme qé
e pérshkonte Kosovén. Magjistralja kryqézohej te stacioni Viciano
me magjistralen qé shpinte né lindje, né drejtim té Shkupit (Scupi)
dhe magjistrales Viminacium-Scupi-Thessalonike, dhe né
peréndim né drejtim té provincés sé¢ Dalmacisé dhe bregdetit
Adriatik. Né Kosové kishte dhe rrugé vicinale, té cilat lidhnin
gendrat mé té vogla me dy magjistralet. Pjesé té trasesé rrugore
Viciano-Scupi jané gjetur te Hani i Elezit, bashké me dy
miljétregues té kohés s¢ Hadrianit dhe Antonin Piut, ndérsa né
Vendenis (Gllamnik) éshté zbuluar struktura e rrugés prej gurésh
té médhenj té thyer, qé ka substruksion shtresé té trashé rére, té
vendosur mbi dhe té shtypur (4.60 m).4>

Romakét gjetén ekonomi té formésuar antike né Dardani, e cila
kishte mbéshtetje té¢ géndrueshme né bujqési dhe blegtori, né
xehetari dhe metalurgji, né zeje té ndryshme dhe né tregti.
Romakét u koncentruan veganérisht né shfrytézimin e xeheve, si
edhe né provincat e tjera,% dhe né ndértimin e rrugéve. Si
rrjedhojé vazhdoi shfrytézimi i xeheroreve né dy komplekset mé
té médha xehetare, né kompleksin e Ibrit (Trepgé-Kopaonik-
Rogozné) dhe né kompleksin Kosové - Moravé Jugore (Ajvali-
Janjevé-Artané).

Sundimi romak c¢rregulloi marrédhéniet e méhershme té
pronésisé me shpalljen e pronés bujgésore si proné publike: ager
publicus dhe si proné provinciale: ager provincialis.#” Shndérrimi i

4 Emil Cergkov, Rimljani na Kosovu i Metohiji (Beograd 1969), 9.

4 Idem, Oko problema komunikacija i poloZaja naselja na Kosovu i Metohiji (Pristina, 1957),
68; Slobodan Fidanovski, Poljanica, Glavnik, Podujevo - rimska nekropola (Ljubljana,
1985), 100, 102.

46 Michael Rostovtzeff, The Social and Economic History of the Roman Empire (Oxford 1957),
242-243.

47 Ibidem, 52.

vendbanimeve né trajta t€ pushtetit romak pati pasojé
pérvetésimin e pjesés mé t&é miré té tokés nga romakét dhe nga ata
gé u shérbenin romakéve. Ndonése me vones¢, né Kosové u
krijuan prona té médha, si¢ ishin ato té familjes patrice romake
Furri, té files Papinia apo té pjesétaréve té tribés romake Quirinia,
té njohur nga monumenti pérkushtuar Jupiterit nga Smira.

Blegtoria, si pjesé mé konservative e ekonomisé, vazhdoi té jeté
degé e réndésishme, ndérsa tregtia fitoi kualitet té ri dhe u bé
bartési kryesor i sjelljes sé kulturés dhe ményrés sé jetés romake.
Nevojave té ekonomisé u shérbenin stacionet doganore, né
vecanti stationes vectigalis Illyrici, t& cilat ishin nén kontrollin e
perandorit. Stacione té tilla né Kosové kishte né Ulpiang, né
Gushtericé té Poshtme dhe né Runevé té Kacganikut. Kéto
stacione kishin dy 1loj funksionarésh doganoré: procuratores vilici
dhe tabularii.#8 Stacionet e beneficiaréve konsularé, pjesérisht me
karakter ushtarak, ishin edhe njé institucion i ri qé sollén romakét
(fundi i shekullit II). Kéto stacione né¢ Kosové u takonin dy
legjioneve té Mezisé: Legio VII Claudia dhe Legio 1V Flavia dhe
gjurmét e kétyre stacioneve jané déshmuar né Dobruzhdé té
Prizrenit, né Ulpiang, né Mitrovicé dhe né Kaganik.

Pushtimet romake sollén edhe qarkullimin e ri monetar dhe né
Kosové jané gjetur gati té gjitha monedhat e farkuara gjaté
shekujve I-V, té perandoréve dhe té anétaréve té familjeve té tyre,
duke pérfagésuar edhe gendrat e ndryshme té farkimit (Romeés,
Londrés, Lionit, Akuilesé, Arlit, Konstantinopojés, Selanikut,
Antiokisé, Sisakut, Mitrovicés sé Sremit, Herakles¢). Vleré té
vecanté kané monedhat e xeheroreve dardane té gjysmés sé paré
té shekullit II. Njé lloj i tyre farkohej né minierat e rrethit té
Prishtinés dhe kéto mbanin mbishkrim METALLA ULPIANA,
ndérsa lloji tjetér farkohej né minierat e Kopaonikut dhe mbanin
mbishkrim DARDANICI. Kéto té fundit kishin figuré té njé
hyjneshe, e cila duket se paraget Hyjneshén Dardane. Né
Dobratin té Lypjanit éshté gjetur edhe njé prej depove mé té
médha me centenionalet e Konstantinit t¢ Madh dhe té anétaréve

48 Emil Cergkov (Beograd 1969), 56; CIL 111, 8178, CIL 111 8173.

4 Henry Cohen, Description Historique des Monnaies Frappées sous 1'Empire Romain II
(Paris 1882), 32-33; Harold M.A. Mattingly, Coins of the Roman Empire in the British
Museum III (London 1996), 234, 534.

té familjes sé tij, si dhe medaljoni i rrallé i perandorit Prob, i béré
nga elektroni.>

Romakét ndeshén marrédhénie shogérore komplekse dhe té
komplikuara, ndérsa gjaté sundimit té tyre, si dhe né provincat
e tjera, shogéria pérbehej nga shtresa e qytetaréve té liré, ku bénin
pjesé latinét dhe peregrinét (qytetarét e huaj pér romakét), dhe
skllevérit. Vendésit kishin kryesisht status peregrini dhe kjo
zgjati deri né vitin 212, kur u shpall Edikti i Karakallés, me té cilin
e gjithé popullata fitoi té drejtén qytetare romake.

Vendbanimet e shumta té periudhés romake né Kosové
déshmojné pér njé dinamiké jete, si dhe pér shtimin e banoréve né
té me vendosjen e administratoréve romaké dhe té ushtaréve.
Qendra administrative u béné municipiumet, si Ulpiana te
Prishtina, Municipium DD te Soganica, Vendenisi te Gllamniku,
Viciano dhe Theranda. Prané akseve té tjera rrugore u zhvilluan
gendra té médha, si Gradina né juglindje té Pejés dhe
municipiumet te Dersniku i Klinés, Ciflaku i Gjakovés dhe
Gushica e Vitisé. Zhvillimi i kétyre vendbanimeve ishte mé i
ngjashém me zhvillimin e qyteteve né provincén romake té
Magedonisé se sa me ato t&é Mezisé sé Epérme, qé éshté rezultat i
tradités pararomake té lidhur me pjesét jugore té Ballkanit.
Ekzistonin edhe gendrat rajonale: oppidum, si dhe fshatra: vicus.
Nga monumentet epigrafike dihet se né Kosové gjendeshin vicus
Tito, Zatidis, Perdica, Cavadinus dhe Dassa.5! Njé numér i vogél i
vendbanimeve é&shté identifikuar me saktési, si Ulpiana/
Iustiniana Secunda afér Graganicés, Vendenisi te Gllamniku
dhe Municipium DD te Soganica.®? Né& listén e shkrimtarit
bizantin Prokopit té shekullit VI (Procopius, De aedeficiis IV 4 3)
fshihen emrat e vendbanimeve té shumta té fortifikuara (Veletinit
té Janjevés, Prizrenit, Gurabardhit/Strezovcit, Llapushnikut,
Vugakut, Shpatit/Godancit, Vlashnjés, Korishés, Cermnjanit,
Batushés, Zatriqit, Kastriotit/Kostercit), Kastercit, Marecit,

50 Efrem Pegan, Ein bronzemedaillon des Probus auf den Triumf iiber Géten im Jahr 278 in
Pannonien (Beograd, 1980), Numizmatic¢ar 3, 47-56.

51 Monument epigrafik nga Viminacium (shekulli V-VI): ...vico Dassa in provincia Dardania
regione Ulpiana.

52 Emil Cergkov, Municipium DD (Pridtina-Beograd: 1970), Muzej Kosova & Arheologko
Drustvo Jugoslavije, 44, 45.

Syriganit/Suhogérllés, Pogragjés, Bingés, Térpezés, Gérngarit,
Lumkugit/Samadrezhés, Dubocit etj.).

Ulpiana ishte qyteti mé i réndésishém i Kosovés antike. Si
gendér administrative dhe e menaxhimit xehetar zuri njé
hapésiré prej mbi 100 ha, ndérsa qyteti né brendi té mureve
rrethuese kishte 28 ha, ku gjendej kampi ushtarak (400 x 400 m).
Ulpiana, me rang té municipiumit nga shekulli II, kishte
karakteristikat e njé qyteti romak: skemén e géndrueshme
urbanistike me rrugé ortogonale, ujésjellésin, kanalizimet dhe
komplekset e ndértesave me funksione té vecanta. Né shekujt 111
dhe IV pérmendet si qytet i madhérishém (urb splendissima) dhe si
qytet i mermerit, deri sa nuk e shkatérruan gotét né vitin 471
(Jordanes, Getica 258 sqq) dhe kur pésoi déme t¢ médha edhe
nga térmeti i vitit 518. Perandori Justinian e rindértoi dhe e
rieméroi lustiniana Secunda, ndérsa né aférsi ndértoi edhe qytetin
Iustinopolis (Procop., De aedeficiis IV 1 30; 19 30). Né Ulpiané
vepruan dhe u vrané dy martirét e krishterimit t& hershém: Flori
dhe Lauri. Né té lindi ipeshkvi Gergenci, i njohur si misionar i
krishterimit pérgjaté brigjeve té Detit té Kuq (shek. VI). Ulpiana
pérmendet edhe né vitin 1020, né Kartén e perandorit bizantin
Bazilit II.

Qendér me réndési ishte edhe qyteti Municipium DD te
Socanica (shekujt I-IV), i cili kishte pozité jo té zakonshme
dualistike administrativo-juridike: kishte rangun e kolonisé¢ dhe
rangun e municipiumit dhe né té ishin té vendosur procuratores
metallorum Augusti edhe procuratores metallorum municipii. Né té u
zbulua edhe tempulli i Antoninit, t¢ adhuruarit té perandorit
Hadrian,® i dyti i tillé né Europé dhe i vetmi né Ballkan.

Gama e varrimit shtrihet nga sarkofagét luksoz prej mermeri
(Ulpiang, Gllamnik) apo plumbi (Municipium DD), pérmes
konstruksioneve prej tullash, t¢ mbuluara né trajté catie nga
shekulli IV (Tupec) e deri te varrimi né tuma (Ulpiané),5* si
ripértéritje e traditave ilire.

5 Jbidem, 82-83.

% Tuma né Livadhin e Cerkezit: Dragoslav Srejovié, Grob ugledne tracanke iz Ulpiane
(Beograd, 1986), Starinar XXXVII, 179-187; Tuma e Cernicés: gérmimet e E. Shukriu
me studentét e historisé té Fakultetit Filozofik, Universitetit i Prishtinés (1988).

Objektet e vlefshme artizanale me vlera artistike nga
nekropolet dhe vendbanimet e periudhés romake dhe bizantine
té hershme pasqyrojné njé mirégenie ekonomike té njé shtrese té
popullatés, si dhe té njé niveli té lakmueshém té zhvillimit
kulturor. Jeté t& lulézuar kulturore provojné shumé objekte t&é
zbuluara, né vecanti mozaiku polikrom i Orfeut té rrethuar me
shtazé,’ mozaikét né Nerodime me shtaté mendimtaré greké,>
monumenti i Hyjneshés Dardane me dy labyrinthe apo
nekropolet e pasura té Ulpianés, t¢ Municipium DD dhe té
Vendenisit. Kéto objekte bartin mé vete gérshetimin e frymés sé
re gé solli sundimi romak dhe té tradités autoktone té njé shtetit
dikur té fugishém dardan.

Tradita politeiste dardane lejoi qé krahas respektimit t&é
hyjnive vendés, né veganti té Hyjneshés Dardane, hyut Andin
apo té hyjve lidhur me kultin e kuajve dhe traditén kalorése, t&
respektohen dhe té pérvetésohen edhe hyjni té tjeré, té cilét
arritéen bashké me sundimin romak. Té tillé ishin peréndité
romakeé Jupiteri, Minerva, Fortuna, Merkuri, Diana apo té tjerét si
Mitra, Izida, Serapisi dhe Jupiteri Dolihen, Nemezisi, Orfeu,
Hekata, Asklepi, Higia apo Telesfonti. Duket se tradités mé té
hershme i pérkon respektimi i Kalorésit Thrakas dhe Kalorésit
Danubian, si interpretime té hyjve vendés, dhe i hyjnisé thrakase
Zbeltiurdit. Né shumé raste, pas emrave té hyjnive té huaj qé
duken né monumentet votive géndrojné hyjnité vendés, kryesisht
né interpretimin romak té tyre (interpretatio romana).

Labyrinthi rrethor i monumentit kushtuar Hyjneshés
Dardane nga Smira paralajméron njohurité kosmogonike dhe
kosmologjike dardane, gjé qé e bén té pagéndrueshém
mendimin se ilirét, pérfshiré dhe dardanét, nuk kané zhvilluar
njé kosmologji uniforme mbi té cilén éshté pérgendruar
praktika e tyre religjioze.” Labyrinthi &éshté krijuar mbi
konceptin e trinis¢ dhe pérmes fushés holografike
shumédimensionale sjell qasje gjeometrike dhe numerologjike,

% Edi Shukriu (Prishting, 2004b), 47.

% Georgie Kovaljev, Kasnoanticka palata u Nerodimlju (Pristina, 1989), Starine Kosova IX,
87-91; Idem, Donje Nerodimje, Kasnoanticka palata (Ljubljana, 1990), Arheoloski
Pregled, 168-170.

57 John Wilkes, op. cit., 165.

duke paraqitur késhtu pérfytyrimin dardan té rregullit kosmik
dhe ndérlidhjen midis botés materiale dhe té mbretérisé sé
vetédijes mé té larté. Nga ky labyrinth po ashtu kuptohet se
besimi politeist dardan, i ruajtur deri né shekullin III dhe né
krye me Hyjneshén Dardane, krijoi baza pér pérqafimin e njé
hyu monoteist, t&¢ gjithéfugishém dhe té padukshém.® Njeé
shkalle e kétillée e zhvillimit té religjionit te dardanét, me
elemente té fuqishme autoktone, e béri té mundshém
pérqafimin e ploté té krishterimit, si dhe krijimin e qendrave té
fugishme té krishterimit.

Monumentet mortore dhe té kultit, kryesisht me paragqitje
skematike dy dimensionale, ruajtén mjaft elemente autoktone.
Vegorité e tyre arkitektonike dhe stilistike, t¢ kombinuara me
hardhiné e rrushit e gjethet e lerthit, béné qé kéto qé moti t&é
njihen me emrin monumente dardane>® Elemente autoktone
gienden edhe né monumentet tredimensionale, né Bustin e
Hyjneshés Dardane nga Kllokoti, né monumentet e Peréndeshés
dardane nga Rumania apo né shtatoren e Hyjneshés nga
Theranda. Elemente vendése mbajné dhe gjuha vulgare latine dhe
onomastika, kryesisht ilire, si jané emrat Longarus, Bato,
Monunius, Etuta, Andia, Andio/Andinus, Annus, Anna,
Catulla(?), Cinna, Cito, Dasius/Dassius, Dicco, Epicadus,
Epicaris, Mesius/Messa, Nanea, Plannius, Scervidaeus, Sita,
Tata/Tatta, Times, Turanis, Turelius, Vanno, Varanus, Vananilla,
Varadius).®® Né kuadér té onomastikés jané déshmuar edhe emra
thraké dhe emra prezent vetém né territorin dardan, si Ambia,
Blicites, Bubita, Cocaius, FEttela, Maema, Mescena, Mesta,
Momonia, Ninis, Passades, Pitta, Romma, Sausa, Utinadus.
Entiteti i krijuar dardan, subjektiviteti i Dardanisé pararomake
dhe rezistenca e gjaté ndaj romakéve béné qé dardanét ti
shmangen romanizimit té ploté dhe njékohésisht té pérvetésojné
elemente té shumta té kulturés provinciale romake dhe, mé pas,
té asaj bizantine té hershme.

% Peér zhvillime té ngjashme shih: Branko Gabricevié, Studije i Clanci o religijama i
kultovima anti¢kog svijeta (Split 1987), 103.

% Fanula Papazoglu (Beograd, 1969), 156.

% Duje Rendié¢-Miocevié, Iliri i anticki svijet (Split, 1989), 754-755; John Wilkes, op. cit,
85.

Pas ndarjes sé¢ Perandoris¢ Romake (395) treva e Dardanisé
hyri né pérbérje t&é Perandorisé Romake té Lindjes, té njohur si
Perandori Bizantine. Shekujt vijues karakterizohen me 1) sulmet
e fiseve barbare dhe 2) pérhapjen e krishterimit. Sulmet e fiseve
gé vinin nga veriu nisén me sulmet e hunéve, té gotéve e té
tjeréve dhe, mé vong, té avaréve e té sllavéve (Procop. Historiae
quae dictur arcane 18 20). Perandori Justinian, pér t'i mbrojtur
kufijté verior té perandorisé, ndértoi njé sistem fortifikatash né
disa breza, qé nga vija kufitare e Danubit né veri pér té pasuar
me sistemin e fortifikatave qé zbriste né drejtim té jugut. Né
kété periudhé Dardaniné e goditi edhe térmeti i tmerrshém i
vitit 518 (Marcellinus Comes, Chronicon, Viti 518 1). Gjaté
shekullit VI perandori Justinian béri ndértime dhe rindértime, si
edhe né territoret e tjera t&é perandorisé, por vendlindjen e tij,
Dardaning, e béri edhe gendér té pushtetit shpirtéror pér njé pjesé
té madhe té Ballkanit.

Krizat qé e kapluan perandoriné dhe sulmet e fiseve “barbare”
krijuan hapésiré pér pranimin e ploté té krishterimit. Gjendjen e
krijuar e pérshkruan Hieronimi me fjalét vijuese: Kudo zi, kudo
ofshe dhe hija e madhe e vdekjes (Eusebius Hieronymus, Epistolae
16). Krishterimi né Dardani/Iliri nisi t& pérhapej qé né kohén e
apostujve, krahas besimit politeist. Besimi né Hyjneshén Dardane,
gé gjaté shekujve sublimoi funksione té shumta dhe qé
personifikonte veté diellin, krijoi parakushte pér pérqafimin e
krishterimit, t& personifikuar pérmes Krishtit dhe té paré si Sol
Invictus.®* Né gjysmén e paré té shekullit II-t€ rané edhe martirét e
paré té njohur té Dardanisé: Flori dhe Lauri, gurégdhendés.c2 Né
shekullin IV krishterimi né Dardani ishte i organizuar dhe
kryepeshkopata e tij ishte né Shkup. Né shekullin VI Justiniani e
béri qytetin Iustiniana Prima qendér kishtare (vikariat) pér
provincat Dardania, Dacia Mediterranea, Dacia Ripensis, Moesia
Prima, Praevalitana, Macedonia Secunda dhe Panonia Secunda
(Novela XI e Justinianit, viti 535). Vikariati pushoi sé ekzistuari
tek né vitin 733, kur iu nénshtrua plotésisht patriarkut té
Konstantinopolit.$? Gjurmét e shumta arkeologjike té kishave

61 Pér rolin e labyrinthit dhe transformimet né labyrinthe té krishtera: P.R. Doob 1990.
62 Gasper Gjini, Skopsko-prizrenska biskupija kroz stoljeca (Zagreb, 1986), 53.
63 Jdem, 40.

paleokristiane jané déshmi e jetés sé organizuar kishtare dhe e
mishérimit t€ hershém dardan me krishterimin (bazilikat nén
kishén e Shén Prendés né Prizren, né Ulpiané, né Vérmicé, né
Bellacérké, né Bajicé té Pejés, kisha e Shén Florit né Lipjan, si dhe
ato brenda dhe jashté fortesave né Veletin, Brainé, Harilag, Bajicé,
Strezoc, Samadrezhé, Balloc etj.).

Studimet parahistorike dhe antike té Kosovés provojné se né
kéteé territor jeta u zhvillua qé nga epoka e hershme e gurit dhe se
né té u formuan dardanét, njéri nga fiset mé té médha ilire, té cilét
krijuan shtetin e tyre né shekullin IV p.K.,, duke e béré njé fuqi
kyce té Ballkanit gjaté periudhés helenistike. Entiteti dhe identiteti
etnik dardan erdhi né shprehje edhe nén pushtetin romak, ndérsa
emri i dardanéve dhe i Dardanisé u ruajt edhe gjaté periudhés
bizantine. Né trojet ku mé paré u zhvilluan shtetet antike ilire, si
ishte dhe shteti dardan, vazhdoi jetén popullata autoktone ilire, e
cila u njoh né mesjeté dhe mé voné me emrin arbér dhe shqiptar.

